
DECLARACIÓN 'GALICIA'
Posición da delegación española do CdR respecto á proposta de Marco Financeiro Plurianual 2028-2034

¹Comunicación “Un orzamento da UE dinámico para as prioridades do futuro: o marco financeiro plurianual 2028-2034” e a proposta de Regulamento polo que se establece o Fondo
Europeo para a Cohesión Económica, Social e Territorial, a Agricultura e as Zonas Rurais, a Pesca e o Mar, a Prosperidade e a Seguridade para o período 2028-2034.

²Esta redución pasaría do 65 % no período 2021-2027 ao 45 % en 2028-2034, mesmo sen ter en conta os fondos de NextGenerationEU.

Recoñece os esforzos da Comisión Europea por reforzar e facer máis eficiente o orzamento comunitario,
aínda que lamenta a súa falta de ambición ao presentar unha proposta por baixo do 2% da Renda Nacional
Bruta da UE, moi inferior ao peso relativo dos orzamentos do resto de administracións públicas. 

Pide, por tanto que a Unión se dote dos medios financeiros suficientes para facer fronte aos
importantes retos xeopolíticos actuais, así como para cumprir os obxectivos do Tratado, como a
cohesión económica, social e territorial, a agricultura e a pesca.  

Lamenta que se estea reducindo a proporción de fondos xestionados de forma compartida entre a
Comisión, o Estado e as rexións en favor dos xestionados directamente pola Comisión². 

A delegación española no Comité Europeo das Rexións (CdR), composta por 21 membros en representación das
comunidades autónomas e os entes locais, manifesta o seu rexeitamento ante a proposta¹  da Comisión
Europea para o próximo Marco Financeiro Plurianual 2028-2034 e, en particular, ante a creación dos
chamados plans de colaboración nacional e rexional.  

Ao concentrar en plans únicos por Estado membro un conxunto de recursos limitados e destinados a políticas tan
diversas como a cohesión, a agricultura e a pesca, o emprego e a inclusión social, a vivenda ou a seguridade e
defensa, xorde un dilema na asignación de recursos entre prioridades estratéxicas que pode pór en perigo o
consenso ao redor dos plans e, polo tanto, reducir a súa eficacia. Ademais, este enfoque dá pé a unha centralización
das decisións nos Estados membros en detrimento de a súa organización competencial propia, resta
transparencia á repartición territorial dos recursos e debilita o papel das rexións na definición das prioridades de
gasto. Todo iso podería comprometer o principio de cohesión e o desenvolvemento equilibrado da Unión.  

Por todo iso, reitera o chamamento feito polo CdR o 15 de outubro para que a proposta sobre o Fondo dos plans
de colaboración nacional e rexional sexa revisada e apela especialmente ao Goberno de España a que defenda
esta posición no Consello.  

Tamaño do orzamento 

Cohesión

Lembra que a cohesión económica, social e territorial é un dos obxectivos da Unión Europea recoñecido nos
Tratados. Coa corrección dos desequilibrios territoriais, non só se benefician as rexións receptoras dos
fondos, senón que fortalece o mercado único europeo ao ampliar as oportunidades para todos e favorecer
a inclusión social.
 
Reclama un orzamento específico, diferenciado e suficiente para a cohesión, así como un sistema de
repartición entre os Estados membros e as rexións que teña por obxectivo reducir as diferenzas entre os
niveis de desenvolvemento das diversas rexións. Só unha Europa cohesionada pode responder aos retos
xeopolíticos actuais e contribuír a reforzar a democracia e a competitividade dentro da Unión.  
 
Aplaude o financiamento mínimo destinada ás rexións menos desenvolvidas pero reivindica unha política
de cohesión para todas as rexións. A proposta actual non asegura un apoio suficiente a todas as
categorías de rexións nin a aquelas con desvantaxes xeográficas segundo o artigo 174 do TFUE. A longo
prazo, isto pode provocar novas desigualdades territoriais.  

Toma nota da mención expresa ás rexións ultraperiféricas, pero lamenta que a súa especificidade se
traslade do ámbito europeo ao nacional, ignorando a necesidade de políticas europeas específicas
recoñecidas no artigo 349 do TFUE e o acervo do dereito europeo no seu favor. 

Tal e como están agora formulados, estes plans de colaboración nacional e rexional darían pé a unha gran
competencia entre territorios e entre áreas de intervención. Por iso, solicita que se establezan uns
criterios obxectivos, claros e concisos de asignación rexional predefinidos a nivel comunitario e que
estes se negocien abertamente cos Estados e as rexións.  
 
Alerta de que a competitividade non debe ser algo alleo aos plans de colaboración. Os fondos de
cohesión tiveron un papel clave no desenvolvemento de ecosistemas rexionais de innovación,
especialmente a partir do deseño e aplicación de estratexias de especialización intelixente. Lamenta que
estas estean practicamente ausentes dos plans e que os investimentos interrexionais en innovación non
teñan reservados un orzamento específico. Igualmente, lamenta a falta de referencia a mecanismos de
transición xusta nas zonas afectadas pola transición industrial.  
 
Agradece o recoñecemento expreso ás estratexias de desenvolvemento territorial e urbano integrado,
así como ao desenvolvemento local participativo, pero bota en falta unha asignación específica para
ambos, dada a súa importancia para afrontar retos clave como a vivenda, a adaptación ao cambio climático
ou o despoboamento en zonas urbanas, rurais e costeiras. Estes instrumentos demostraron ter efectos
positivos na redución do desemprego, a mellora da conectividade dixital ou o fortalecemento do tecido
empresarial e emprendedor, en especial, en zonas con desvantaxes naturais ou demográficas graves e
permanentes.  
 
Valora positivamente a achega á construción europea dos programas de cooperación transfronteiriza,
interrexional e transnacional da Unión Europea. Reivindica o papel clave das rexións nestes programas e
solicita que a súa gobernanza non se vexa afectada por procesos de centralización estatal. 

Agricultura e pesca

Lembra a importante contribución da agricultura e a pesca á seguridade alimentaria da UE e á fixación de
poboación en áreas rurais. Insiste, por tanto, na necesidade de garantir a viabilidade destes dous
sectores. 

Por iso, manifesta a súa inquietude ante a diminución, en termos reais, do financiamento destinado tanto á
política agrícola común (PAC) como á política pesqueira común (PPC). Considera que o orzamento
comunitario non debería deixar de apoiar estas políticas exclusivas da UE, xa que a súa implementación
no terreo implica custos significativos. 

En relación coa PAC, denuncia que o orzamento específico para axudas á renda e a regulación dos mercados
se reduce, ademais de incorporar novas medidas, ao tempo que non se prevé unha asignación específica
para o desenvolvemento rural, que deberá  “competir” co resto de áreas de intervención dentro dos plans
de colaboración nacional e rexional.  

Alerta da introdución de cofinanciación nacional de certas medidas que na PAC actual son financiadas ao
100% polos fondos comunitarios, o que implicaría un maior esforzo por parte das administracións
españolas á hora de aplicar a PAC sobre o terreo. 

Lamenta a drástica redución dos recursos en xestión compartida  destinados á pesca, acuicultura e á
política marítima da Unión. Reclama que a UE destine os recursos necesarios para a conservación dos
recursos biolóxicos mariños no marco da política pesqueira común, xa que constitúe unha das súas
competencias exclusivas.  

Incide en que o financiamento comunitario no ámbito marítimo debe reflectir un equilibrio entre o
tres piares  de sustentabilidade do PPC (ambiental, económico e social) e apoiar a competitividade da
frota na súa adaptación aos retos de descarbonización, sostibilidade, dixitalización, control e trazabilidade. 

Gobernanza

Alerta con profunda preocupación de que a posta en marcha destes plans levaría a unha xestión dos
recursos máis centralizada no nivel nacional, xa que non garante xuridicamente a participación das
autoridades rexionais e locais nin na definición de prioridades nin na súa execución. O principio de
asociación non ten demostrado ser garante da gobernanza multinivel. En España, non ten asegurado unha
participación real das administracións rexionais e locais na programación de todos os fondos de cohesión.
Solicita, por tanto, que se asegure un papel clave a todas as autoridades públicas. 

Advirte que a fusión de todos os fondos de xestión compartida nun único plan por Estado pode derivar nun
abandono das necesidades dos territorios. En España, esta fusión significaría pasar dos preto de 50³  
programas actuais de fondos, na súa maioría deseñados e executados a nivel autonómico, a un só deseñado
a nivel de Estado membro. Unha xestión máis centralizada no nivel nacional non implica unha maior
simplificación, nin para as administracións nin para a cidadanía.   

Lembra que as comunidades autónomas contan cunha sólida experiencia no deseño e xestión de fondos,
avalada polo desenvolvemento de estratexias propias que lles outorgan un profundo coñecemento do
territorio e unha visión orientada ao longo prazo. Son, ademais, responsables da cofinanciación das
actuacións, así como da implementación de reformas.   

En canto á necesaria flexibilidade orzamentaria, advirte que reservar un 25% a crises imprevistas parece
excesivo e que a súa programación non debe quedar en ningún caso exclusivamente en mans dos Estados
membros e a Comisión Europea.  

Reformas

Sinala que un número considerable das recomendacións dadas a España no marco do Semestre Europeo
refírense a ámbitos nos que comunidades autónomas e administracións locais teñen importantes
competencias -exclusivas nalgún caso- como a xestión da auga, a vivenda ou a inclusión social.  

Para dar un paso máis na condicionalidade entre a recepción de fondos e as reformas derivadas destas
recomendacións, as autoridades públicas territoriais deberían participar, e non só ser consultadas, na
elaboración dos informes nacionais de situación e as recomendacións específicas para cada país no marco
do Semestre Europeo, especialmente naquelas que afectan a ámbitos competenciais propios. 

Insta, en todo caso, a que as asignacións rexionais non se vexan comprometidas polo grao de cumprimento
de reformas decididas exclusivamente a nivel nacional.  

Novo marco de cooperación territorial para unha xestión máis eficaz e equitativa
dos fondos europeos 

Co fin de garantir que as necesidades territoriais sexan plenamente tidas en conta no deseño, execución e
repartición dos fondos europeos, na nova estrutura que solicitamos do Marco Financeiro Plurianual da UE
2028-2034, a delegación española do CdR expón as seguintes propostas:  

25

³ 19 FEDER e 19 FSE rexionais, 1 FEDER e 4 FSE plurirrexionais, 1 FEMPA, 1 PEPAC, 1 FSC, 1FTJ

a) O recoñecemento do papel das comunidades autónomas como autoridades de xestión nos
ámbitos da súa competencia, promovendo unha colaboración estreita coas administracións locais 
b) O mantemento de fondos específicos destinados ao desenvolvemento territorial e urbano
integrado, que permitan continuar impulsando estratexias locais orientadas á cohesión, a
sustentabilidade e a competitividade. 
c) O impulso de estruturas de coordinación e cooperación entre os diferentes niveis de goberno
máis áxiles, eficaces e estables que o actual sistema de conferencias sectoriais. 

